
QORAQALPOG‘ISTON 
RESPUBLIKASIDA 
XIZMAT KO‘RSATISH 
SOHASIDA TADBIRKORLIK 
FAOLIYATINING O‘RNI
Jusupova Anjim Tansiqbaevna
Nukus innovatsion instituti
“Moliya va buxgalteriya hisobi” kafedrasi assistenti

Annotatsiya: Ushbu maqolada tadbirkorlik faoliyatini o‘rganishga bo‘lgan yondashuvlar tahlil qilingan. Shuningdek, 
Qoraqalpog‘iston Respublikasida xizmat ko‘rsatish sohasidagi tadbirkorlik faoliyatining hududiy iqtisodiyotdagi o‘rni 
aniqlangan.

Kalit so‘zlar: tadbirkorlik, xizmat ko‘rsatish sohasi, yalpi hududiy mahsulot.
Abstract: This article analyzes approaches to the study of entrepreneurial activity. The role of entrepreneurship in the 
service sector in the economy of the Republic of Karakalpakstan is also defined.

Key words: entrepreneurship, service sector, gross regional product.
Аннотация: В данной статье анализируются подходы к изучению предприниматльской деятельности. Также опре-
делена роль предпринимательства в сфере услуг в экономике Республики Каракалпакстан.

Ключевые слова: предпринимательство, сфера услуг, валовой региональный продукт.

K I R I S H
Zamonaviy iqtisodiyotda tadbirkorlikning ahamiyati barqaror kuchayish tendentsiyasi kuzatilmoqda. Sof 

raqobat muhitini yaratish, innovatsion faoliyatni qo‘llab-quvvatlash, aholi bandligini ta’minlash, ijtimoiy tengsiz-
likni yumshatish tadbirkorlik faoliyatining asosiy vazifalaridan bo‘lib hisoblanadi.

Xizmat ko‘rsatish sahosining jadal rivojlanishi, bu sohada tadbirkorlarga biznes yuritish uchun qulay 
shart-sharoitlar yaratmoqda.

Iqtisodiyotning har qanday sohasidagidek xizmat ko‘rsatish sohasida ham tadbirkorlik faoliyati yirik, o‘rta 
va kichik turlarga tasniflanadi. Lekin xizmat ko‘rsatish sohasining o‘ziga xos xususiyati shunda – bu sohada 
aksariyat korxonalar kichik va o‘rta korxonalar hisoblanadi. 

Xizmat ko‘rsatish sohasida tadbirkorlik faoliyatini olib borishning o‘ziga xosligi – bu iqtisodiy faoliyatning eng 
muhim maqsadi bo‘lib iste‘molchining ehtiyojlarini qondirish bo‘lib sanaladi. Chunki xizmat ko‘rsatish jarayoni 
bevosita iste‘molchining ishtiroki bilan amalga oshadi. 

M A V Z U G A  O I D  A D A B I Y O T L A R  S H A R H I
Zamonaviy iqtisodiyotda tadbirkorlik atamasining har xil ta’riflari mavjud. Turli tadqiqot sohalari olimlari 

orasida bu faoliyatga degan qiziqish juda katta. Iqtisodiyotda tadbirkorlik faoliyatining talqini, uning tavsifi va 
tasnifi, shunungdek, uning paydo bo‘lishi va rivojlanishi evolyutsiyasi ko‘plab mahalliy va xorijiy tadqiqotchi -
larning ishlarida keng tarqalgan.

Tadbirkorlik so‘ziga birinchi bo‘lib Richard Kantillon tarif bergan, deb xisoblanadi va uning fikricha tadbirkor 
deb o‘z iqtisodiy faoliyatida turli tavakkalchiliklarga ixtiyoriy ravishda boradigan xo‘jalik subyektini atash mumkin.

V.V.Radaev, keyinchalik paydo bo‘lgan “tadbirkorlik” so‘zining bir biridan tubdan farq qiladigan turli talqinla-
rini tizimlashtirib chiqdi. Tadbirkorlik so‘zining birinchi talqini uni kapital to‘planishi sifatida ko‘rilishidir. Bu g‘oya 
Adam Smit tarafidan tadbiq etilgan bo‘lib uning fikricha tadbirkor deb qandaydir tijorat g‘oyasini amalga oshirish 
va foyda olish uchun iqtisodiy tavakkalchilikni o‘z zimmasiga oladigan kapital egasini atash mumkin. A.Smitning 
bergan ta’rifida tarbirkorlik faoliyatida ishtirok etadigan uchta muhim komponentlarini ko‘rishimiz mumkin: foyda 
(faoliyat maqsadi sifatida), tijorat g‘oyasi (uni amalga oshirish yo‘li sifatida) va tavakkalchilik (bu faoliyatning 
muqarrar salbiy sharti sifatida). [2]



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

77https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, iyul.  № 7-son.

Lekin, vaqt o‘tishi bilan tadbirkorlik so‘zini kapital bilan birga foydalanishi kamayib boradi. Shu bilan uning 
ikkinchi talqini kelib chiqadi. Bunda tadbirkorlik deganda mulk huquqiga bog‘lanmagan ishlab chiqarish jara -
yonini tashkillashtirish tushuniladi.

Jumladadan, Adam Smitning fikridan farqli ravishda fransuz iqtisodchisi bo‘lgan Jan Batist Sey yer egasi 
tadbirkorlar emas, balki sanoat va moliyaviy tadbirkorlar mamlakat iqtisodiyotini rivojlantirishning asosiy 
harakatlantiruvchi kuchi hisoblanadi, deb aytgan. Seyning fikricha tadbirkor deb ishlab chiqarishdagi barcha 
omillarni birlashtira oladigan va resurslarni unumdorligi hamda rentabelligi past bo‘lgan sohalardan maksimal 
daromad keltira oladigan sohalarga o‘tkazuvchi iqtisodiy agentlarni atash lozim (1-rasm).

1-rasm: Tadbirkorlik faoliyati tushunchasining J.B.Sey talqini

ХIХ-asrning oxirida insonning ehtiyojlarini juda ham dolzarb o‘rganish jarayoni boshlandi. Shu davrda iqti-
sodiy munosabatlar ham inson psixologiyasiga bog‘liq degan subyektiv psixologik konsepsiya vujudga keldi. 
Bu konsepsiyaning asoschilari bo‘lib K. Menger, E. Byom-Baverk, F. Vizer va boshqalar hisoblanadi. Ularning 
fikricha birinchi bo‘lib tadbirkorlik faoliyatini boshqalardan farqli fikirlay oladigan, o‘z ongining ijodiy elementla-
ridan foydalangan holda daromad olishning eng foydali usullarini kashf eta oladigan odamlar boshlab beradi va
boshqa insonlar ham ularning muvaffaqiyatli harakatlariga taqlid qilib takrorlay boshlashadi. Bu ham odamning 
psixologiyasiga tan holatdir. 

Tadbirkorlik faoliyatining ahamiyati va uning jamiyatdagi rolini ХIХ-ХХ asrlarda ko‘pchilik olimlar anglay 
boshladi va ilmiy asoslar keltirishdi. Shu davrgacha klassik bo‘lib hisoblangan ishlab chiqarishning uchta 
omiliga (yer, mehnat va kapital) fransuz iqtisodchisi Andre Marshall (1907–1968-y.) tomonidan to‘rtinchi omil 
– tashkillashtirish omili qo‘shildi. Va aynan shu davrdan boshlab tadbirkorlik sohasida keng ko‘lamli ishlar olib 
kelinmoqda.

Biz esa o‘z ilmiy ishimizda O‘zbekiston Respublikasining “Tadbirkorlik faoliyati erkinligining kafolatlari 
to‘g‘risida”gi Qonunida tadbirkor tushunchasiga berilgan ta’rifga tayanamiz, chunki bu yuqoridagi barcha ta’rif -
lar va tushunchalarni o‘zida jamlagan:

“Tadbirkorlik- bu qonun hujjatlarida belgilangan tartibda ro‘yxatdan o‘tgan shaxslar tomonidan mulkdan 
foydalanish, tovarlarni sotish, xizmatlar ko‘rsatishdan muntazam ravishda foyda olishga qaratilgan, o‘z tavak-
kalchiligiga tayangan holda amalga oshiriladigan mustaqil faoliyatdir”. [3]

T A D Q I Q O T  M E T O D O L O O G I YA S I 
Tadbirkorlik faoliyati tushunchasini chuqurroq o‘rganish uchun maqolada ushbu mavzu bo‘yicha ilmiy 

adabiyotlar tahlili o‘tkazildi. Tadqiqot maqsadlariga erishish uchun statistik, tahlil qilish va taqqoslash usullari -
dan foydalanildi.

T A H L I L  V A  N A T I J A L A R
Aholining daromadlarini oshirishda, mamlakatdagi bandlik darajasini ko‘paytirishda tadbirkorlikni rivojlan-

tirish eng muhim omil bo‘lib hisoblanadi.
Tadbirkorlikni samarali rivojlantirish va qollab-quvvatlash maqsadida O‘zbekiston Respublikasida ko‘plab 

farmonlar va qarorlar qabul qilindi. Shular jumlasidan O‘zbekiston Respublikasining “Tadbirkorlik faoliyati erkin-
ligining kafolatlari tog‘risidagi” qonuni, O‘zbekiston Respublikasi Prezidentining 2023-yil 10-noyabrdagi PF-193-
sonli “Kichik va o‘rta biznesni moliyaviy qo‘llab-quvvatlash tizimini takomillashtirish chora-tadbirlari to‘g‘risida”gi 
Farmoni qabul qilingan. [1]

Farmonga ko‘ra, “Tadbirkorlikni rivojlantirish kompaniyasi” aksiyadorlik jamiyati shaklida qayta tashkil qilindi.

Kompaniya tomonidan 2024-yil 1-martdan tadbirkorlarga quyidagi qo‘llab-quvvatlash choralari taqdim etildi:
● o‘rta tadbirkorlik sub’yektlarining ishlab chiqarish va xizmatlar ko‘rsatish loyihalariga:
● loyiha qiymatining 15 foizi, biroq ustav kapitalining 20 foizi yoki 3 milliard so‘mdan ortiq bo‘lmagan 

miqdorda tashabbuskorning ustav kapitaliga ko‘chmas mulk ob’yektlari, asbob-uskunalar va boshqa 
ko‘rinishdagi aktivlar shaklida ulush kiritish;

● ko‘chmas mulk va asbob-uskunalarning 70 foizi, biroq 10 milliard so‘mdan ortiq bo‘lmagan miqdorda 
mulk sotib olish va yetti yilgacha muddatga qarzdorlik qoldig‘iga Markaziy bankning asosiy stavkasidan 
4 foizlik punkt yuqori stavkada yillik foiz hisoblash yoki bo‘lib-bo‘lib to‘lash sharti bilan xizmatlar ipo-
tekasi asosida tashabbuskorga berish;

● kichik va o‘rta tadbirkorlik sub’yektlarining loyihalariga:
● kredit (lizing) ajratish uchun tijorat banklari, mikromoliya va lizing tashkilotlariga milliy va xorijiy valy-

utada moliyaviy resurslarni joylashtirish;
● tijorat banklari, mikromoliya va lizing tashkilotlari tomonidan milliy va xorijiy valyutada ajratiladigan 

kredit, lizing, bank kafolati va akkreditivlarga umumiy qiymati 5 milliard so‘mdan oshmagan miqdorda 
kafillik taqdim etish;

● kompaniya mablag‘laridan foydalanish bo‘yicha tijorat banklari bilan tuziladigan vositachilik shartno-
malariga asosan belgilangan limit hamda umumiy miqdor va shartlar doirasida kreditlar bo‘yicha kafillik
(portfel kafilligi) taqdim etish;

● 2024–2026-yillarda kichik tadbirkorlik sub’yektlariga Markaziy bank asosiy stavkasidan 4 foizlik punkt 
yuqori va asosiy stavkaning 1,75 baravaridan oshmagan stavkada milliy valyutada 5 milliard so‘mgacha 
ajratiladigan kreditlar bo‘yicha asosiy stavkaning 40 foizigacha miqdorda uch yildan ortiq bo‘lmagan 
muddatga kompensatsiya taqdim etish kabilar.

Yurtimizda tadbirkorlikni rivojnaltirishga qaratilgan bunday katta e’tibor sababli tadbirkorlar tomonidan xizmat 
ko‘rsatish sohasiga katta qiziqish bilan qaralmoqda va bu sohaning rivojlanish dinamikasiga olib kelmoqda.

Xususan, Qoraqalpog‘iston Respublikasida tadbirkorlik faoliyatini rivojlantirish bo‘yicha chora-tadbirlar 
va isloxatlarning olib borilishidan ko‘rinib turibdi-ki, tadbirkorlikning mamlakat iqtisodiyotida tutgan o‘rni juda 
ahamiyatlidir. 

O‘zbekistonning eng yirik hududi bo‘lgan Qoraqalpog‘iston Respublikasi 166,6 ming km² maydonni egal-
laydi, bu esa Respublika yer maydonining deyarli 40% ni tashkil qiladi.

Qoraqalpog‘iston Respublikasining yalpi hududiy mahsuloti hajmi yil sayin ortib bormoqda. Respublika 
iqtisodiyotining asosiy tarmoqlari qishloq, o‘rmon va baliq xo‘jaligi, sanoat, qurilish, xizmat ko‘rsatish sohalaridir.

2023-yili Qoraqalpog‘iston Respublikasining yalpi hududiy mahsulotining hajmi 32 916,1 mlrd.so‘mga teng 
bo‘lgan bo‘lsa uning 12 876,6 mlrd.so‘mi xizmat ko‘rsatish sohasiga tog‘ri keladi. [4]

1-jadval: Qoraqalpog‘iston Respublikasining asosiy makroiqtisodiy ko‘rsatkichlari

O'lchov birligi 2017 y. 2018 y. 2019 y. 2020 y. 2021-y. 2022-y. 2023-y.

mlrd.so`m 10 855,1  15 622,6  19 557,0  21 661,9  25 681,8  30 117,6  32 916,1  

o'sish sur'ati, % da 106,1  105,8  107,0  102,0  107,6  104,0  103,5  

mlrd.so`m 6 773,3  10 911,9  12 736,1  13 981,3  16 630,4  17 624,7  18 803,1  

o'sish sur'ati, % da 111,1  104,2  105,1  102,5  107,4  100,5  101,1  

mlrd.so`m 1 209,2  1 815,0  2 377,6  2 804,2  2 945,6  2 393,3  2 805,2  

o'sish sur'ati, % da 106,4  122,2  102,2  113,6  105,3  106,9  102,8  

mlrd.so`m 4 977,3  6 995,5  8 769,3  10 532,2  12 340,9  14 374,0  16 548,3  

o'sish sur'ati, % da 103,5 101,4 107,6 102,7 103,5 103,3 104,1

mlrd.so`m 1 398,8  2 182,7  3 315,4  3 992,5  4 480,6  5 272,4  5 976,0  

o'sish sur'ati, % da 112,3  125,8  128,0  107,0  103,8  107,3  106,5  

mlrd.so`m 3 611,3  4 600,2  5 671,8  6 520,3  8 458,4  10 595,3  12 876,6  

o'sish sur'ati, % da 108,3  113,2  112,8  106,1  121,5  116,0  110,8  

Sanoat mahsuloti

Iste'mol tovarlari

Qishloq, o'rmon va baliq 
xo'jaligi 

Yalpi hududiy mahsulot

Xizmatlar, jami

Qurilish ishlari

Manba: O‘zbekiston Respublikasi Prezidenti huzuridagi Statistika agentligi Qoraqalpog‘iston Respublikasi Statistika 
boshqarmasi.

1-Jadvalda keltirilgan ma’lumotlarni tahlil qilib aytishimiz mumkin, Qoraqalpog‘iston Respublikasining Yalpi 
hududiy mahsulotining hajmi har yili 4-6% o‘siz sur’atiga ega. Faqat 2020-yili 2019-yilga nisbatan o‘sish sur’ati 
2% ga teng bo‘lib sekinlashgan. Bunga eng birinchi sabab qilib Covid-19 pandemiyasi tufayli bo‘lgan iqtisodiy 
pasayishni keltirsak mubolag‘a bo‘lmaydi. 2023-yili esa 2022-yilga nisbatan YaHM 3,5%ga oshgan. 

Buni biz pastda keltirilgan Qoraqalpog‘iston Respublikasining YaHM dagi iqtisodiy faoliyat turlarining ulush-
lari ko‘rsatilgan jadval orqali ko‘rishimiz mumkin(2-Jadval).

2-jadval: Iqtisodiy faoliyat turlari kesimida Qoraqalpog‘iston Respublikasi yalpi hududiy mahsuloti tarkibi

2019 y. 2020 y. 2021 y. 2022 y. 2023 y.

         (jamiga nisbatan foizda)

Tarmoqlarning yalpi qo'shilgan qiymati 100,0 100,0 100,0 100,0 100,0

Qishloq, o`rmon va baliqchilik xo`jaligi 28,1 29,6 29,4 29,7 30,4

Sanoat (qurilishni qo`shgan holda): 36,2 35,0 33,6 32,0 30,3

sanoat 28,1 26,4 25,6 24,0 22,2

qurilish 8,1 8,6 8,0 8,0 8,1

Xizmatlar: 35,7 35,4 37,0 38,3 39,3

savdo, yashash va ovqatlanish bo`yicha 
xizmatlar 4,9 4,9 5,1 5,0 5,6

tashish va saqlash, axborot va aloqa 5,8 5,7 6,4 6,8 6,9

boshqa xizmat tarmoqlari 25,0 24,8 25,5 26,5 26,8

Manba: O‘zbekiston Respublikasi Prezidenti huzuridagi Statistika agentligi Qoraqalpog‘iston Respublikasi Statistika 
boshqarmasi.

Yuqorida keltirilgan jadvaldan ko‘rishimiz mumkin, Qoraqalpog‘iston Respublikasining yalpi hududiy mah-
suloti tarkibining 39,3% ulushi xizmat ko‘rsatish sohasiga, 30,4% qishloq, o‘rmon va baliqchilik xo‘jaligiga va 
30,3% sanoat va qurilishga tog‘ri keladi. Bundan kelib chiqib xulosa qilishimiz mumkin, Qoraqalpog‘iston Res-
publikasida yildan yilga xizmat ko‘rsatish sohasida tadbirkorlik faoliyatini olib borilishi rivojlanib kelmoqda.

3-jadval: Tumanlar va shahar kesimida ko‘rsatilgan xizmatlar hajmi (mlrd. so‘m)
 2019-y. 2020-y. 2021-y. 2022-y. 2023-y.

Qoraqalpog‘iston Respublikasi 5 671,8 6 520,3 8 458,4 10 595,3 12 876,6 
Nukus sh. 2 403,2 2 773,5 3 537,2 4 574,3 5 523,1 
tumanlar:      
Amudaryo 305,0 346,3 429,5 543,7 665,5 
Beruniy 312,0 334,1 433,3 524,9 642,1 
Bo‘zatov 24,2 26,5 44,6 55,9 79,9 
Qorao‘zak 110,1 122,0 144,0 167,7 208,9 
Kegeyli 109,9 127,1 159,7 194,4 241,5 

Qo‘ng‘irot 756,1 849,0 1 191,9 1 564,3 1 838,5 
Qonliko‘l 79,2 87,8 118,0 144,6 177,8 
Mo‘ynoq 76,4 83,6 105,7 120,4 147,3 
Nukus t. 104,5 136,2 180,2 216,4 266,2 
Taxiatоsh 133,1 160,3 192,3 246,3 324,4 
Taxtako‘pir 91,8 103,1 127,6 150,3 183,1 
To‘rtko‘l 391,1 507,1 674,5 760,6 943,1 
Xo‘jayli 265,2 288,8 372,5 448,6 552,1 
Chimboy 179,5 195,8 256,4 308,9 376,7 
Shumanay 83,3 94,1 119,1 136,9 171,6 
Ellikqal’a 247,2 285,3 371,9 437,1 534,8 

Manba: O‘zbekiston Respublikasi Prezidenti huzuridagi Statistika agentligi Qoraqalpog‘iston Respublikasi Statistika 
boshqarmasi.

2023-yili Qoraqalpog‘iston Respublikasida jami 12 876,6 mlrd.so‘mlik xizmat ko‘rsatilgan va bu ko‘rsat-
kich o‘tgan yilga nisbatan 10,8%ga oshgan. 3-Jadvalda keltirilgan tumanlar va shahar kesimida ko‘rsatilgan 
xizmatlar hajmiga qarab eng ko‘p xizmat ko‘rsatiladigan hudud Nukus shahrida 5 523,1 mlrd.so‘mlik xizmat 
ko‘rsatilgan. Bu ko‘rsatkich boshqa tumanlarga nisbatan juda katta farqga ega. Masalan, eng kam xizmat 
ko‘rsatilgan hudud Bo‘zatov tumanida 79,9 mlrd.so‘mlik xizmat ko‘rsatilgan. Yuqoridagi jadvalni vizual taqdim 
etish maqsadida 2023-yilgi ko‘rsatkichlarni diagramma ko‘rinishida keltirib o‘tildi.

2-rasm: Qoraqalpog‘iston Respublikasida 2023-yili tumanlar va shahar kesimida ko‘rsatilgan xizmatlar hajmi 
(mlrd. so‘m)

Qoraqalpog‘iston Respublikasida xizmat ko‘rsatish sohasida ro‘y berayotgan ijobiy o‘zgarishlar asosan 
Nukus shahriga to‘g‘ri kelayotganiga qaramasdan qishloq joylarda ham bu soha yildan yilga rivojlanib kel-
moqda. 

Bu esa, birinchi navbatda qishloq aholisining turmush tarzidagi o‘zgarishlar, aholi sonining va daromadla-
rining ortishi bilan bog‘liqdir. 

X U L O S A  V A  T A K L I F L A R
Ijtimoiy rivojlanishning turli bosqichlari o‘ziga xos ustuvorliklarga ega. Agar sanoat jamiyatida ishlab chiqa-

rish va iste’mol jarayonlarida moddiy mahsulotlar ustuvor bo‘lgan bo‘lsa, postindustrial jamiyatda ustuvorlik 
ko‘rsatiladigan xizmatlar tomoniga o‘tdi. Agar mamlakatning yalpi ichki mahsulotida xizmat ko‘rsatishning ulushi 
70%ga etsa bu mamlakatni postindustrial rivojlangan mamlakatlar qatoriga kiritsak bo‘ladi. [5]

Shunday qilib, Qoraqalpog‘iston Respublikasida ham xizmat ko‘rsatish tuzilmasi tubdan o‘zgartirilishi lozim. 
Bunga tibbiy va ijtimoyi xizmatlar sifatini oshirish, aholiga transport xizmatlarini ko‘rsatishni yaxshilash, 

sog‘lom turmush tarzini shakllantirish natijasida erishish mumkin. Shu bilan birga tadbirkorlik faoliyatining rivo-
jlanishi yangi ish o‘rinlarining yaratilishiga olib keladi. 

